
Sazetak: U tzv. Staroj ekonomiji temeljni ¢imbenici proizvodnje bili su prirodni resursi, rad i kapital.
Uspjeh preduzeca bio je determiniran koli¢inom njihovih materijalnih dobara. Devedesetih godina
dolazi do dubokih i korjenitih promjena u drustvu i ekonomiji. Globalizacijski trendovi i ukljucivanje
informacijsko-komunikacijske tehnologije (ICT sektora) u sva podrucja ekonomije i drustva doveli su
do toga da znanje postaje najvazniji ekonomski resurs preduzeca. Cilj ovog istrazivanja bio je
analizirati i ukazati na vaznost upravljanja znanjem u uspostavljanju i odrzavanju konkurentnske
prednosti preduzeéa u tzv. Novoj ekonomiji. Analiziranjem postojeCe literature i istrazivanja iz
podrucja upravljanja znanjem definirani su koncepti znanja, upravljanja znanjem te uloga i znacaj
ljudi, informacijskih tehnologija i organizacijske kulture u upravljanju znanjem. Istrazivanje je
pokazalo da je znanje kao intelektualni kapital osnovni izvor postizanja odrzive konkurentske
prednosti na trziStu a koncept upravljanja znanjem postaje temelj odrzivog strateskog razvoja
preduzeca.. Znacaj ovog rada ogleda se u skretanju pozornosti BiH preduze¢ima na vaznost ulaganja u
intelektualni kapital i nuznost stvaranja ,,organizacije koja u¢i“ kao temelja njihovog opstanka i
uspjesnog poslovanja u buduénosti.

Kljuéne rijeci: Ekonomija znanja, menadzment znanja, konkurentske prednosti

THE IMPORTANCE AND ROLE OF KNOWLEDGE MANAGEMENT
IN THE NEW ECONOMY

Abstract: In Old economy core factors of production were natural resources, labor and capital. The
success of the company was determined by the amount of their material goods. The 1990s ('90s) was a
decade of a deep and fundamental changes in society and the economy. Globalization trends and the
inclusion of information and communication technology (ICT sector) in all areas of the economy and
society have meant that knowledge is becoming the most important economic resource in companies.
The aim of this study was to analyze and to point out the importance of knowledge management in
establishing and maintaining competitive benefits of companies in the New Economy. We analyzed
existing literature and researchs in the field of knowledge management and defined concepts of
knowledge and knowledge management. Furthermore we underlined the role and importance of
people, information technologies and organizational culture in knowledge management. Research has
shown that knowledge as intellectual capital is the main source in achieving sustainable competitive
advantage in the market and the concept of knowledge management becomes the foundation for
sustainable strategic development of the company. The importance of this paper is to point out to BiH
companies on the importance of investing in intellectual capital and the creation of "learning
organization" as a basis for their survival and successful business in the future.

Keywords: Knowledge economy, knowledge management,competitive advantage

1. UVOD

Devedesetih godina, kao posljedica snaznog nau¢no tehnoloskog razvoja i1 tehnickih
dostignuca, dolazi do dubokih i korjenitih promjena u druStvu i ekonomiji. Globalizacijski
trendovi i ukljuéivanje informacijsko-komunikacijeske tehnologije (ICT sektora) u sva
podrucja ekonomije i drustva doveli su do toga da znanje postaje jedan od najvaznijih resursa
u preduzecu u postizanju konkurentske prednosti i generiranju najvece trziSne vrijednosti

organizacije. U danasnjoj postindustrijskoj ekonomiji, odnosno ekonomiji znanja, usluzni
poslovi znac¢ajno nadmasuju proizvodne poslove 1 prema njihovoj finansijskoj vrijednosti kao
i prema broju zaposlenih. U takvom sustavu tradicionalni faktori proizvodnje (zemlja, rad i
kapital) i vjera u neophodnost posjedovanja materijalne imovine, kao glavna obiljezja tzv.
stare ekonomije, ustupaju primat nematerijalnoj imovini koja se manifestira u obliku znanja i
informacija tj. intelektualnog kapitala. Prema teoriji intelektualnog kapitala, koja je izazvala
veliku paznju te obecala ostvarivanje znacajno boljih poslovnih rezultata u buduénosti,
materijalna imovina danas vodec¢ih kompanija u svijetu ima mnogo manju vrijednost od
nematerijalne imovine koja nije navedena u njihovim poslovnim bilancama. Intelektualni
kapital organizacije Cine 1. ljudski kapital u obliku znanja, sposobnosti i inovativnost ljudskih
resursa u organizaciji 2. strukturni kapital u obliku intelektualnog vlasniStva i organizacijskih
procesa i1 3. potrosacki kapital u obliku poslovnih mreza, brenda i odnosa preduzeca sa
potrosacima. Znanje kao oblik intelektualnog kapitala je jako tesko kvantitativno izraziti kao i
pribaviti 1 posjedovati u organizaciji. Isto tako, znanje je jedini resurs koji se dijeljenjem
uvecava te njegova vrijednost nije u skrivanju nego u prenos$enju unutar organizacije i
stalnom inoviranju. Shodno tome, menadZeri danasnjih organizacija moraju prilagoditi
aktivnosti i filozofiju poslovanja promjenama koje je donio prelazak iz industrijske u
ekonomiju znanja. Zaposlenici su osnovni nosioci promjena u organizaciji pa prema tome,
menadzment mora konstantno investirati u znanja, vjestine i sposobnosti svojih zaposlenika
kako bi oni bili spremni odgovoriti zahtjevima koji se pred njih postavljaju u danasnjim
uvjetima poslovanja. Investiranje u razvoj zaposlenika ne odrazava se na poslovne rezultate
preduzeca u kratkom roku ve¢ su pozitivni efekti ovih ulaganja vidljivi dugorocno, indirektni
su i1 kontekstualni. MenadZeri moraju znati da pravilno upravljanje znanjem stvara preduvjete
za kontinuiran rast i razvoj svake organizacije. Implementacija strategije usmjerenosti na
inovacije 1 stvaranje ,,organizacije koja uci“ rezultiralo je stvaranjem jedne nove naucne
discipline koja se bavi upravo time a to je Upravljanje znanjem (Knowledge management-
KM).

2.POJAM I KATEGORIJE ZNANJA

Pojmove podatak i informacija vrlo Cesto poistovjeCujemo sa pojmom znanje pa je prije
definiranja pojma znanje potrebno ukazati na neophodnost razlikovanja pojmova podatak,
informacija i znanje. Znanje je mnogo opcenitiji pojam od podatka i informacije.

Fahey i Prusak (1998) kazu da ako ne postoji razlika izmedu znanja, podatka i informacije,
onda upravljanje znanjem ne nudi nista novo niti interesantno.*”"

Prema Davenport i Prusak (2000) razlikovanje navedenih pojmova moze dovesti organizaciju
do uspjeha ili propasti.*”?

Varga (2012) definira podatak kao skup prepoznatljivih znakova, odnosno simbola zapisanih
na nekom mediju, npr. papiru, filmu, magnetskom ili nekom drugom mediju pomoc¢u kojih

47 Fahey, L., Prusak, L., (1988), “The Eleven Deadliest Sins Of Knowledge Management”, California
Management Review; No. 3, Vol. 40, pp. 265-276.

42 Davenport, T. H., i Prusak, L., (2000), Working knowledge: How Organizations Manage, Boston: Harvard
Business School Press.

zapisujemo Cinjenice, pritom ne razmatrajuci ni njihovu imterpretaciju ni njihov kontekst.
Stefani¢ (2009) kaze da podaci predstavljaju goli prikaz stanja koje ne ukljucuje prosudbu ili
interpretaciju te da iz njih ne proizilazi akcija. **

473

Informacija se kreira na osnovu podataka odnosno informacija je obraden podatak.
Davenport 1 Prusak (2000) definiraju informaciju kao poruku upotrebljivu u kontekstu
poslovnog odlu¢ivanja.*”

Dakle, informacija je podatak koji ima neko znacenje a primatelj je taj koji odlucuje da li je
primljena poruka za njega informacija ili samo podatak odnosno skup neupotrebljivih
¢injenica.

Knezevi¢, Bursa¢ i Pavlovi¢ (2012) navode Sest karakteristika prema kojima se znanje
razlikuje od informacije: znanje je ljudska aktivnost, rezultat je razmiSljanja, kreira se u
sadasnjem trenutku, cirkulira kroz drustvo na viSe nacina, pripada drustvu te se novo znanje
kreira u granicama starog.*’® Pojam znanje je pojam &ije znacenje svi znaju ali ga je vrlo tesko
definisati te analiti¢ari, akademici, filozofi i menadzeri ve¢ decenijama raspravljaju o tom
sloZzenom konceptu. Sunda¢ i Krmpoti¢ (2007) definiSu znanje kao sposobnost ljudi da koriste
informacije za rjeSavanje slozenih problema i prilagodavanje promjenama odnosno da je to
pojedinatna sposobnost da se savlada nepoznato.*’’ Prema Varga (2012) znanje je
kombinacija podataka i informacija kojemu je dodano ekspertno misljenje, vjestina i iskustvo
te je ono vrijedna imovina neophodna pri odlugivanju.*’®

Postoje brojne podjele oblika i1 vrsta znanja. U kontekstu olakSavanja ekonomskih analiza,
cetiri su osnovna tipa znanja relevantna u ekonomiji zasnovanoj na znanju:
v’ znati $ta (know what) — znanje o ¢injenicama odnosno skup ¢injenica ili informacija
v' znati zasto (know why) — nau¢no znanje koje omogucava brzi napredak tehnologije i
umanjuje vjerovatnost greske u pokusSajima inovacija
v' znati kako (know how) — skup specijalnih vjestina ili sposobnosti da se nesto napravi
v’ znati ko (know who) - informacije o tome ko zna $to i ko zna kako $ta uéiniti te
identifikuje pojedina¢nog nosioca znanja

Prva dva tipa znanja mogu se usvajati sluSanjem, predavanjem i koriStenjem baza podataka,
dok su druga dva tipa znanja sadrzana u prakticnom iskustvu i1 socijalnim interakcijama
pojedinca. Prema jednoj od najpopularnijih klasifikacija znanja kao neopipljivog resursa
preduzeca, znanje se moze diferencirati kao:

7 Varga, M., (2012), Upravljanje podacima, Zagreb: Element
474 Stefani¢, N., (2009), Upravljanje znanjem i promjenama, Zagreb: Sveugiliste u Zagrebu, Fakultet strojarstva i
brodogradnje.
475 Davenport, T. H., i Prusak, L., op. cit.
476 Knezevié, 1., Bursad, S., i Pavlovi¢, B., (2012), “Nova ekonomija - ekonomija znanja i inovacija®“, Zbornik
radova, 10. Medunarodna nau¢no-stru¢na konferencija, Na putu ka dobu znanja, str. 106-109.
477 Sundaé, D., Fatur Krmpotié, 1., (2007), Upravljanje znanjem - izazov suvremenih poduzeca, Rijeka:
Ekonomski fakultet.
8 Varga, M., op. cit.

v' Eksplicitno znanje — oblikovano je formalnim jezikom i moZe se lako prenositi s
pojedinca na pojedinca. Ovo znanje se nalazi u knjigama, moZe se ste¢i procesom
obrazovanja i ugraditi u proizvode u oblicima kao §to su tehnicke specifikacije, nacrti
ili standardizovani dizajn.

v’ Tiho ili iskustveno znanje — ugradeno je ili stvoreno li¢nim iskustvom pojedinca i
ukljucuje u sebi nedodirljive ¢injenice kao S§to su li€no uvjerenje, instinkt, li¢ne
vrijednosti 1 steCene vjeStine. Do ovog znanja nije jednostavno doéi jer je
personalizirano pa Cesto ostaje neotkriveno i1 neiskoristeno. Ovaj tip znanja vrijedniji
je od eksplicitnog ali nema vrijednost ako nije upotrijebljeno.

v" Implicitno znanje — specifi¢no za odredena preduzeca i teSko ga je kopirati. Nastaje
unutar preduzeca kao spoznaja uspjesnih rjeSenja i nacina rjesavanja upravljackih
problema. Ovo znanje predstavlja znacajan element konkurentske prednosti za
preduzece.

3. UPRAVLJANJE ZNANJEM

Upravljanje preduze¢em u danaSnjim uvjetima koje karakterizira nepredvidiva okolina, oStra
konkurencija i sve zahtjevniji kupci, postaje izuzetno kompleksno. Prilagodavanje preduzeca
brzim promjenama imperativ je za njihov opstanak, rast i razvoj. Suo€ena sa promjenama u
nacinu 1 filozofiji poslovanja, preduzeéa se moraju okrenuti Sto brzem sticanju i akumulaciji
novih znanja koja su jedina garancija njihovog opstanka u budu¢nosti. Upravljanje znanjem
nije nova disciplina ali je s razvojem informacijsko-komunikacijske tehnologije i
globalizacijskim trendovima menadzment znanja doSao u zizu interesovanja preduzeca kako
bi na taj nafin odgovorila sve zahtjevnijim uvjetima poslovanja. Prema Turban (2005)
upravljanje znanjem je organizacijski proces koji pomaze organizaciji da identificira ,
odabere, organizira, proSiri i pohrani vazne informacije i sadrzaje koji se nalaze unutar
organizacije kao dio organizacijskog znanja u nestruktuiranoj formi te na taj nacin unaprijedi
performanse u poslovanju povecavanjem kapaciteta organizacije u ucenju, inovacijama i
rjeSavanju problema.*”’

Postoje mnogobrojni razlozi zasto bi preduzeca u danasnjim uvjetima poslovanja morala
sustavno upravljati svojim znanjem. Ova ekonomska disciplina trenutno je u sferi
interesovanja kako akademske tako 1 poslovne zajednice. Mnostvo literature napisano je na
ovu temu. U popularnim Zurnalima koji se bave menadzmentom objavljeno je mnosStvo
¢lanaka koji analiziraju koristi koje upravljanje znanjem donosi preduzecu. Nelson i Winter
(1982) smatraju da je upravljanje znanjem koordiniraju¢i mehanizam koji omogucava da
resursi budu konvertovani u sposobnosti. Koordiniraju¢i mehanizmi prema njima moraju
omoguciti ne samo da zaposlenici znaju svoj posao nego i da su sposobno interpretirati i
odgovoriti na informacije koje pritjetu u organizaciju.*® Prema Demarest (1997) upravljanje
znanjem doprinosi ekonomskim koristima preduze¢a na razliite nacine kao S§to su:
ubrzavanje inovacija i strukturnih promjena, reducira vrijeme trajanja ciklusa i programskih

479 Turban, E., Aronson, J., Liang, T., (2005), Decision Support Systems and Intelligent Systems, NJ: Prentice
Hall.

0 Nelson, R., Winter, S., (1982), An Evolutionary Theory of Economic Change, Boston, Massachusetts:
Belknap Press of Harvard University Press.

pogresaka, kreira zdravu i kulturu poduze¢a orjentiranu prema znanju i sli¢no.*®' Zack,
McKeen 1 Singh (2009) su utvrdili postojanje veze izmedu upravljanja znanjem i
proizvodnog liderstva., viernosti kupaca i operacijske izvrsnosti.*** Darroch and McNaughton
(2003) u svom istrazivanju utvrdili su direktni utjecaj upravljanja znanja na finansijske
performanse poduzeéa.*™ Oell i Grayson (1998b.) u svom istrazivanju kao najéesce
prepoznate koristi sustavnog upravljanja znanjem poduzeca navode: poboljSanje prakse i
poslovnih procesa, povecanje opsega poslovanja, povecanje zadovoljstva kupaca, poboljsanje
sposobnosti zaposlenih odnosno organizacijskog u€enja te povecanje inovativnosti. (Slika 1)

Slika 1. Najcesce prepoznate koristi upraviljanja znanjem preduzeca u svijetu

30,00%
R 26,92%
25,00% 23,08%
20.00% 19,23% 19,23%
, o
15,00%
11,54%
10,00%
5,00%
0,00%
Pobolj5anje Povecanje Povecanje Pobolj5anje  Povecanje
poslovnih opsega zadovoljstva sposobnnosti inovativnosti

Izvor: O'Dell, C., Grayson, C. J. (1998.), If only we knew what we know: the transfer of internal
knowledge and best practice, New York: The Free Press, str. 132.

Znanje nije stati¢no te iz tog razloga preduzeca moraju shvatiti da ono ima svoj Zivotni ciklus
i tretirati znanje u skladu sa fazom Zivotnog ciklusa u kojoj se nalazi. Zivotni ciklus
upravljanja znanjem moze se podijeliti na 4 faze i u skladu s tim identificirati i analizirati
klju¢ne ¢imbenike upravljanja znanjem: informacijsku tehnologiju, ljudske resurse i veze s
okruzenjem i vanjskim partnerima.

1. Faza stvaranja znanja — proces prikupljanja znanja koje je novo za preduzeée. U ovoj
fazi kljucni ¢imbenici upravljanja znanjem su obrazovanje, kreativnost i inovativnost
zaposlenika te uloga menadzmenta i odjela za upravljanje ljudskim resursima koji
motiviraju zaposlenike na stvaranje novog znanja. Uloga informacijskih tehnologija u
ovoj fazi je jako mala.

! Demarest, M., (1997), “Understanding knowledge management*, Journal of Long Range Planning: No. 3,
Vol. 30, pp 374-84.

82 7ack, M., McKeen, J. and Singh, S., (2009), ,,Knowledge management and organizational performance: an
exploratory survey®, Journal of Knowledge Management: No. 6, Vol. 13, pp. 392-409.

*3 Darroch, J., McNaughton, R., (2003), ,,Beyond market orientation. Knowledge management and the
innovativeness of New Zealand firms®, European Journal of Marketing: Nos %, Vol. 37, pp. 572-93.

2. Faza prikupljanja i pohranjivanja znanja — proces pronalazenja i kodificiranja
skrivenog znanja koje je u razliitim oblicima prisutno u organizaciji, njegovo
sistematiziranje, struktuiranje i pohranjivanje. Za pohranjivanje prikupljenog znanja
koriste se programska rjeSenja za upravljanje sadrzajem i razliciti oblici baza podataka
i dokumenata.

3. Faza dijeljenja znanja — proces ¢iji su najvazniji ciljevi povezivanja strucnjaka,
smanjenje troSkova pronalaska informacija, standardizacija prakse, izbjegavanje
greSaka, porast reputacije 1 postizanje konkurentske prednosti. Dijeljenje znanja je
kriti¢ni korak u upravljanju znanjem jer su kvaliteta znanja i stupanj prenosenja znanja
kljuéni c¢imbenici uspjeSnog upravljanja zananjem. Informacijska tehnologija je
neophodan cimbenik ove faze upravljanja zananjem ali potpora menadZzmenta
uspjeSnom Sirenju znanja s ciljem osiguranja pozitivne organizacijske klime i
odgovarajuce organizacijske kulture ima presudnu ulogu u fazi dijeljenja znanja.

4. Faza koriStenja znanja — cilj ove faze je koriStenje steCenog znanja u razlicitim
situacijama u kojima se donose poslovne odluke. Klju¢éni ¢imbenici ove faze
upravljanja znanjem su informacijske thnologije te nacin komunikacije i odnos medu
zaposlenicima.

Preduzeca nailaze na mnoge barijere prilikom upravljanja znanjem. Izuzetno je vazno da se
takve poteSkoce prepoznaju i sprijece na vrijeme kako ne bi izazvale vece probleme i unistile
sustav upravljanja znanjem u preduzecu. Fahey i Prusak (1998) navode najcesée pogreske
koje mogu ozbiljno narusiti upravljanja znanjem ukoliko se na njih ne obrati paznja:***

nije definirana radna definicija znanja, naglasak na zalihe znanja naustrb protoka znanja,
promatranje znanja kao necega Sto dominantno egzistira izvan glava pojedinaca,
nerazumijevanje da je osnovna svrha upravljanja znanjem stvaranje zajedni¢kog konteksta,
neobracanje dovoljno paznje na ulogu i1 vaZnost tacitnog znanja, razdvajanje znanja od
njihovih korisnika, podcjenjivanje razmisljanja i zaklju€ivanja, fokus na proslost ili sadasnjost
umjesto na buduénost, neprepoznavanje vaznosti eksperimentiranja, zamjena direktnog
kontakta ljudi s vezom pomocu informacijske tehnologije i potraga za direktnim mjerama
znanja.

4. NAJVAZNIJI CIMBENICI USPJESNOG UPRAVLJANJA ZNANJEM

U danasnjoj ekonomiji u kojoj je naglaSena uloga znanja u kreiranju ekonomskih vrijednosti,
preduze¢a moraju svoju poslovnu strategiju bazirati na povecanju uspjesSnosti upravljanja
znanjem kao najvaznijem uvjetu za postizanje konkurentske prednosti. Mnogobrojni su
¢imbenici koji utjecu na uspjesnost upravljanja znanjem u preduzecu. Ipak, na osnovu analize
postojece literature, mozemo zakljuciti da su ljudski resursi osnovni preduvjet za uspjesno
upravljanje znanjem u preduzeéu. Davenport i Prusak (2000) navode primjer kompanije
McKinsey koja je jedna od kompanija u kojoj su ljudski resursi kvalitetna baza za upravljanje
znanjem. U tom poduzecu su se od samih pocetaka kroz proces pribavljanja trazili pojedinci
koji su bistri, znatizeljni i gladni znanja pa upravo iz tog razloga McKinsey danas raspolaze
zaposlenima koji su spremni traziti nova znanja, nadopunjavati postojeca te dijeliti ih s

#ip ahey, L., Prusak, L., op. cit.

ostalima.”™” Kako bi ostvarili i zadrzali konkurentsku prednost na trzistu a koja se temelji na
znanju, menadZeri moraju kreirati takvu organizacijsku kulturu koja ¢e privuéi 1 zadrzati one
zaposlenike koji su sposobni da kreiraju, prenose i koriste znanje u korist organizacije. Dakle,
organizacijska kultura fokusirana na znanje je jedan od klju¢nih ¢imbenika uspjeSnosti
upravljanja znanjem. Uvodenje procesa upravljanja znanjem u preduzecu te njegovo uspjesno
provodenje mora zapoceti na vrhu organizacije, stvaranjem preduvjeta za razvoj
organizacijske kulture koja pogoduje kreiranju, djeljenju i upotrebi znanja. Wickramasinghe i
von Lubitz (2000) navode da u informacijskom vremenu u kojem Zivimo nezamislivo bi bilo
planirati bilo koju efikasnu inicijativu za upravljanje znanjem bez tehnoloske infrastrukture
koja ¢e je podupirati.**® Uloga informacijske tehnologije u upravljanju znanjem je povecanje
brzine stvaranja i prenosa znanja. Prema Easterby-Smith i Lyles (2003) najcesc¢e koriSteni
alati informacijske tehnologije koji podrZavaju proces upravljanja znanjem su: (Slika 2)

Slika 2. Alati informacijske tehnologije koji podrzavaju proces upravljanja znanjem

PROCES UPRAVLJANJA ZNANJEM

KREIRANJE POHRANA PRENOSENJE ~ PRIMJENA
ALATI E-utenje Skladibtenje 1 Sustav Ekspertni sustavi
INFORMACLISKE pretrazivanie podataka  komunikacija
TEHNOLOGIE
Sustavi kop Skladidta znanga Portali s Sustavi podrske
podupiru suradnju informacijama o odludivanju
poduzecu

Izvor: Easterby-Smith, M., Lyles, M. A, (2003), The Blackwell Handbook of Organizational Learning
and KnowledgeManagement, Oxford.: Blackwell Publishing.

Sveukupna informacijska tehnologija koja podrZava upravljanje znanjem u preduzecu naziva
se sustavom za upravljanje znanjem (eng. Knowledge management system — KMS). Dakle,
kao §to iz navedenog moZzemo zakljuciti, najvazniji ¢imbenici uspjesSnog upravljanja znanjem
su ljudski resursi, informacijske tehnologije i organizacijska kultura koji su medusobno
povezani i preklapaju se. (Slika 3)

Slika 3. Preklapanje ljudskih, organizacijskih i tehnoloskih faktora

Ljudi
(Ljudski resursi)

Organizacijska
nowledge kultura
Tehnologija
aT
infrastruktura)

Izvor: Awad, E. M., Ghaziri, HM. (2004) Knowledge management, Pearson Education International,
Prentice Hal, str.3.

485 Davenport, T. H., i Prusak, L.,op.cit.
486 Wickramasinghe, N., von Lubitz, D., (2007), Knowledge-Based Enterprises: Theories and Fundamentals,
London: Idea Group Publishing.

5. UPRAVLJANJE ZNANJEM, INOVATIVNOST I KONKURENTSKA
PREDNOST

Opstanak 1 uspjeh preduzeca u novoj ekonomiji uvjetovan je kvalitetom i koli¢inom znanja
koje ugraduju u svoje klju¢ne poslovne procese. Znanje je resurs koji stvara vrijednost te se
njegovim uspjeSnim upravljanjem postize odrziva konkurentska prednost na danasnjem
turbulentnom 1 trziStu izuzetno oStre konkurencije. Prema Cohen 1 Levinthal (1990) u
ekonomiji znanja, preduzece koje posjeduje i koristi vrijedno i svrsishodno znanje, moze steci
privremenu prednost nad konkurencijom. Ako konkurenti pokusaju da ga kopiraju suocit ¢e
se sa visokim troskovima. Jedini nacin da se ostvari konkurentska prednost je kontinuitet
stvaranja novih ideja i primjena inovacija.*®’ Inovacije su klju¢ uspjesnog poslovanja jer od
inovacijskih sposobnosti preduzeca zavisi njegova mogucénost da kontinuirano unaprijeduje
ponudu proizvoda 1 usluga predvidaju¢i zahtjeve trziSta, te na taj nain osigura odrZivu
konkurentsku prednost na trzistu. Prema Darroch (2005) preduzeca koja imaju dobro razvijen
sistem upravljanja znanjem, inovativnija su i postizu bolje poslovne performanse.*® U
nastavku su dati podaci o inovativnosti preduze¢a u FBiH za period 2012-2014. godine.
(Tablica 1)

Tablica 1. Preduzeca prema inovativnosti i velicini, 2012-2014

Ukupno Inovatori  Neinovativna preduzeca  Udio inovatora %
Ukupno 3442 1335 2107 38,8
Mala 2671 963 1708 36,1
Srednja 642 297 345 46,3
Velika 129 74 55 57,1

Izradeno na temelju: Federalni zavod za statistiku (2016), IstraZivanje o inovativnim aktivnostima
preduzeca u periodu 2012-2014

U strukturi inovativnih preduzeca, njih 898 je imalo tehnoloSke inovacije. Najvecéi broj
preduzeca (225) je inoviralo svoje procese dok je 126 preduzeca inoviralo proizvode.

NeizvrSene 1/ili napustene inovativne aktivnosti imalo je 398 preduzeca. (Tablica 2)

Tablica 2. Preduzeca prema vrsti tehnoloskih inovacija i velicini, 2012-2014

Ukupno Inovacije Inovacije Inovacije Neizvr$ene i/ili napustene
proizvoda procesa proizvoda i inovativne aktivnosti
procesa
Ukupno 898 126 225 149 398
Mala 604 95 173 69 266
Srednja 231 29 45 64 93
Velika 63 22 7 15 39

7 Cohen, W., Levinthal, D., (1990), ,,Absortive Capacity: A New Perspective on Learning and Innovation®,
Administrative Science Quarterly, Vol. 35, pp. 128-152.

8 Darroch, J., (2005), ,,Knowledge management, innovation and firm performance®, Journal of Knowledge
Management: No.3, Vol.9, pp. 101-115.

Izradeno na temelju: Federalni zavod za statistiku (2016), Istrazivanje o inovativnim aktivnostima

preduzeca u periodu 2012-2014

U strukturi netehnoloskih inovacija mozemo uociti da je najveci broj preduzeca (638) imalo
inovacije i u organizaciji i u marketingu.(Tablica 3)

Tablica 3. Preduzeca prema vrsti netehnoloskih inovacija i velicini, 2012-2014

Ukupno Inovacije u organizaciji Inovacije u marketingu Inovacije u
organizaciji i
marketingu

Ukupno 1057 236 183 638

Mala 728 159 117 452
Srednja 259 62 50 147
Velika 70 14 17 39

Izradeno na temelju: Federalni zavod za statistiku (2016), Saopcenje o inovativnim aktivnostima
preduzeca u periodu 2012-2014

Preduzeca koja su u periodu 2012-2014 bila inovativna najvise su nabavljala masine, opremu,
softvere 1 zgrade a najmanje vrSila nabavku postojecih znanja 1 usluga od drugih preduzeca.
(Tablica 4)

Tablica 4. Preduzeca prema vrsti inovativnih aktivnosti provedenih u periodu 2012-2014
UKUPNO | Mala | Srednja | Velika

Vlastite aktivnosti istrazivanja i razvoja 390 223 124 42

Eksterne usluge istrazivanja i razvoja 219 128 59 31

Nabavka masina, opreme, softvera i zgrada 598 384 164 49

Nabavka postojecih znanja od drugih preduzeca ili 227 137 59 31
organizacija

Obuka za inovativne aktivnosti 487 313 130 45

Uvodenje inovacija na trziste 243 139 69 36

Dizajn 302 190 78 34

Ostale inovativne aktivnosti 275 152 82 a1

Izradeno na temelju: Federalni zavod za statistiku (2016), Saopcenje o inovativnim aktivnostima
preduzecda u periodu 2012-2014

6. ZAKLJUCAK

U dvadeset prvom stolje¢u, okruzenje u kojem posluju preduzeca postaje sve vise
kompleksno i dinami¢no. Ostra konkurencija obavezuju preduzeca na stalno redefiniranje
proizvoda i usluga kako bi zadovoljili potrebe sve zahtjevnijih potrosaca. U takvim uvjetima
poslovanja, znanje kao osnovni element intelektualnog kapitala je najvazniji izvor postizanja
konkurentske prednosti preduzeca. Razvijanje informacijsko-komunikacijskih tehnologija i
organizacijske kulture orjentirane znanju te pribavljanje 1 zadrzavanje kvalitetnih zaposlenika
koji su spremni nadopunjavati postojeca, sticati nova znanja i dijeliti ih sa ostalim
zaposlenicima, osnovni je klju¢ uspjeSnog upravljanja znanjem. Primjena znanja rezultira
inovativnim proizvodima i1 procesima §to je u danasnjoj ekonomiji kljuéni preduvjet

postizanja i odrzavanja konkurentske prednosti preduzeca. Podaci Federalnog zavoda za
statistiku o inovativnim aktivnostima preduzeca u periodu od 2012-2014. godine ukazuju da
inovativne aktivnosti preduze¢a u FBiH nisu na zavidnom nivou. Prema Globalnom indeksu
inovacija 2015 od 141 promatrane zemlje, BiH je najloSije rangirana zemlja u regiji,
zauzimajuci tek 79. mjesto. BiH ima jako loSu konkurentsku poziciji §to nam govori i
¢injenica da nije ni uzeta u razmatranje u Izvjestaju o globalnoj konkurentnosti 2014/2015.
Preduze¢a u BiH moraju shvatiti ulogu i znacaj upravljanja znanjem i vaznosti inovativnih
aktivnosti kao produkta uspjeSnog upravljanja znanjem ako zele zauzeti bolju konkurentsku
poziciju u ostroj globalnoj konkurenciji. Cinjenica je da su najkonkurentnija preduzeéa
upravo iz zemalja koje su najbolje rangirane u pogledu inovativnosti i da su to zemlje koje su
najblize onom S§to se karakterizira kao drustvo znanja. Upravljanje znanjem jo$ uvijek je
relativno nov 1 nedovoljno primjenjen sustav u Bosni i Hercegovini. Upravljanje znanjem
mora postati svakodnevna praksa i dio poslovne politike bosansko-herecegovackih preduzeca
ukoliko Zele unaprijediti svoju inovativnost a samim tim 1 konkurentnost poziciju na trzistu.
Budué¢i da je BiH odabrala svoj put a to je put Evropske unije, Ciji cilj je postati
najdinamicnija i najkonkurentnija privreda svijeta utemeljena na znanju, drzava BiH zajedno
sa privatnim sektorom mora usmjeriti napore na jacanje svoje ekonomije kroz ulaganje u
znanje 1 inovacije.

